
GOUVENE CUOMO FE YON DEKLARASYON SOU PREMYE ANE ANIVESE MARYAJ EGALEGO KI ANVIGE
NAN ETA NEW YORK

“Jodi a n ap fete premye ane aniveésé maryaj egalego ki anvigé nan Eta New York. Sa a se yon jou pou
fete ak yon jou pou reflechi. Depi yon ane, Lwa sou Maryaj Egalego (Marriage Equality Act) te vin yon
reyalite pou de moun menm seks nan pati no ak sid eta a ki t ap viv pandan plizye deseni avek tretman ki
te diferan net senpleman akoz preferans seksyel yo. Depi 1€ sa a, anpil milye koup menm seks te marye
nan New York, epi kounye a yo resevwa anpil milye avantaj ak pwoteksyon yo pa t jwenn anvan anba
Iwa eta a, tankou swen sante ak dwa pou vizit nan lopital, avantaj pansyon, dwa pou yo posede kay, dwa
pou eritaj, ak pwoteksyon kont pet oswa chok yon konjwen.

New York te toujou pran devan pou fé refom pwogresis epi mwen fyé pou sevi kom Gouvene li. Nou te
travay ansanm avek Lejislati a pou adopte Iwa sa a ki defini New York anko kom yon gwo sipo egalite
pou tout moun. Nou swete efo sa a ap ankouraje 10t moun pou Yo retire tras inegalite ak enjistis ki ka
toujou egziste nan Iwa ak pratik yo.

Jodi a, New York akeyi tout moun, kelkeswa preferans seksyél yo, pou yo marye avek moun yo renmen.
Yon fwa anko, nou fyé pou limen flanbo a pou egalite ak jistis pou tout moun.”

